
adreso.

Valencia Esperanto-Federacio
Av. Peris i Valero, 96-5
46006 Valencia
S 96 - 374 43 99

Alakanta Esperanto-Grupo
c/ Sant Ferran, 39
03001 Alacant

Ĉiam Esperanto
c/ General Primo de Rivera, 6
03360 Callosa de Segura (Alacant)

Lumradio
Casa de Cultura
c/ Blasco Ibáñez, 8
46380 Xest (Valencia)

Juna Suno (Junularo)
Av. de la Vega, 4-42 B
03300 Orihuela (Alacant)

Verda Rondeto
Passeig Moralia, 2 Baix
12004 Castello de la Plana

GRAVAJ OKAZINTAJOJ

Dum la lastaj monatoj okazis en Valencio 
gravegaj eventoj, kiuj multe influos nian 
estontecon.

La l-an de marto estis solene 
inaŭgurata nia nova sidejo, bele aranĝita 
kaj sufiĉe komforta kaj taŭga por 
plenumi la asocian laboron.

Dum la monato marto, en la 
Fakultato pri Filologio de la Universitato 
de Valencio, okazis kurso de Esperanto, 
unuafoje en nialanda historio kun 
akademia valoro je du kreditoj de 
"Libera Elekto". Aliĝis 60 gelernantoj, 
kaj multaj aliaj ne povis partopreni pro 
fizika spaco-manko en la klasĉambro, ĉar 
tute ne eblis antaŭvidi tiel grandan 
sukceson.

Kaj dum aprilo, en Kasteljono, dank* 
al entuziasmo de la membroj de la grupo 
"Verda Rondeto", kaj ene de la solenaĵoj 
de la "9-a Kongreso de la Valencia 
Esperanto-Federacio kaj Murcio", kun 
partopreno de la lokaj aŭtoritatuloj estis 
inaŭgurata la "Placo Esperanto" kaj la 
monumento al ĉi tiu lingvo, farita de la 
kasteljona skulptisto Francisco Agut.

Baldaŭ, ekde la 25-a ĝis la 30-a de 
julio, okazos en la Fakultato de Filologio 
de Valencio la "l-a Apud-mara Kultura 
Esperanto-Semajno", por kiu oni 
antaŭvidas amasan partoprenon nacian 
kaj eksterlandan. Inter la plej interesaj 
aranĝoj de tiu "Semajno" troviĝas la 
Kurso de Esperanto laŭ Ce-metodo, far 
la slovaka profesoro Anton Zacharias.

En Valencio, senprecedence!

ESPERANTO ENIRAS UNIVERSITATON 
TRA LA GRANDA PORDO

Laŭ Jlugusto Casquero

En la Fakultato pri Filologio de la Universitato de Valencio okazis, 
kun granda sukceso, kurso de E-o por universitatanoj. Ĝi estis la unua el 
la tuta Hispanio kun vera oficiala akademia valoro.

Ciu partopreninto ricevis atestilon, kiu 
samtempe valoras du akademiajn kreditojn. 
En la nuna universitata sistemo en 
Hispanio, en ĉiu kariero ekzistas la devigaj 
normalaj studobjektoj. Krome, ĉiu studento 
dum la kariero devas nepre elekti entute 15 
kreditojn inter la diversaj proponitaj. Ĉi­

jare inter tiuj oni metis la kurson de E-o.
Tute neantaŭvidite, ĉar la kurso devus 

okazi en la Lingva Laboratorio de la 
Fakultato, kiu havas entute 24 sidlokojn, 
kvankam oni planis ke la aliĝo daŭru ĝis 
monato kaj duono, en nur 4 tagoj aliĝis 40 
gestudentoj. Tuj oni komencis demeti la

informfoliojn, pro spacomanko, por ke 
neniu plu aliĝu. Tamen finfine oni akceptis 
60 partoprenantojn, metante aldonajn 
seĝojn en la klasĉambron. Sed, eĉ sen 
propagando, aliaj 40 interesiĝantoj petis 
aliĝi, kio tute ne eblis, ĉar ĉiuj pli grandaj 
klasĉambroj estis okupataj por tiuj datoj.

Do, por la venonta lernojaro de la 
universitato, ni jam havas liston de tiuj kiuj 
ne povis aliĝi, krom la scion ke tutcerte 
amaso da gestudentoj aliĝos, por kio oni 
pretigos pli grandan klasĉambron.

La profesoro estis Augusto Casquero, 
kaj agis kiel oficiala direktoro de la kurso 
doktorino Berta Raposo. Por la inaŭguro 
prelegis profesoro Antonio Alonso, eksa 
Prezidanto de HEF, kaj por la fermo, tute 
en Esperanto, prelegis la fama esperantista 
poeto Miguel Fernandez, sub la titolo: “Sur 

la spuroj de Federico Garcia Torea”.
Fine de la kurso, dum la Oficiala

< >X>tC!4C< t;. X-JC.-.XÍ íCJCMVt.X)
<;ACl'rTA» *'4.

Fermo, la Dekanino de la Fakultato, 
Doktorino Carmen Morenilla, disdonis la 
diplomojn kaj varme rekomendis daŭrigi la 
lernadon de E-o, laŭ ŝi “la interkomunikilo 
de la estonteco”, kaj ankaŭ instigis la 
partoprenintojn doktorigi pri Esperanto en 
la Fakultato. Samptempe ŝi informis ke laŭ 
la planoj de la Fakultato, la studado de E-o 
ne nur estos libere elektebla studobjekto, 
sed normala studobjekto de la kariero.

La semo tuj komencas doni frukton, ĉar 
jam diversaj hispanaj universitatoj petis 
informojn, por organizi similajn kursojn.

Valencia E-Federacio kaj Murcio

MONUMENTA KONGRESO EN KASTELJONO
Zaŭ ¿francisko Conejero

En semajnfino, 4-an kaj 5-an de aprilo okazis en Kasteljono la jara 
(9-a) kongreso de VEF kaj Murcio. La evento distingiĝis per inaŭguro de 
“placo Esperanto" kun kvartuna skulptita ŝtono en ĝia mezo.

La kongreson organizis la ĵus naskita 
asocio "Verda Rondeto" de Kasteljono. En 
la inaŭguro de la "Placo Esperanto" 
partoprenis diversaj politikaj estroj, inter ili 
la vicurbestro, kiu prezidis la agadon. 
Ĉeestis ankaŭ la aŭtoro de la monolito, la 
artisto kaj skulptisto Francisko Agut. 
Kvankam li ne estas esperantisto, li sciis 
kapti la spiriton de la lingvo por krei ĉi 
longestarontan verkon.

Se vi, leganto, ankoraŭ ne vidis ĝin kaj 
iam iros tra Kasteljono, sercxu ĝin inter la 
Avenuoj Almazora kaj Casalduch 
/kazalduk'/, fine de la strato Amalio 
Gimeno /Amaljo Himeno/.

Nu, ili ja estis du tagoj plenaj de 
kulturaj agadoj. Precipe menciindas du 
prelegoj fare de la profesoro Jesuo de las 
Heras. La unua pri la fama kasteljona 
gitaristo "Francisko Tárrega, vivo kaj 
verko". La dua pri "La babela sindromo", 
kiu temis pri la neperfekteco de Ia angla lingvo kiel internacia lingvo, pro ties 

malfacilaĵoj por lernado, prononcado kai 
pro duoblaj signifoj. Krome, okazis 
koncerto de la kasteljona sesopo "Cuerdas 
y voces", kiu regalis nin per diversaj 
popolkantoj. Ili efektive plaĉis al aktive 
partoprenanta publiko. Aliflanke, la nova 
dekjaraĝa promeso, Tomás Fabregat i 
Mallasén, plezurigis nin per violonkoncerto 
gitare akompanata de sia patro.

La kongresanoj veturis tra Kasteljono 
urbo, per buso pagata de la urbo mem. Oni



vizitis du ekzpoziciojn: "La odoroj de Al- 
Andaluso" (islamepoka Hispanio) kaj alian 
pri antikvaj objektoj. Plie, antaŭ la fina 
bankedo, la skulptisto Francisko Agut 
montris sian laborejon.

Ni dankas al ĉiuj ilian ĉeeston, kaj 
esperas vian partoprenon en venontaj 
kongresoj.

*

E-KURSO EN 
LERNEJO POR 

ADOLTOJ
Laŭ José Joaquín Jftrnal

En la lasta novembro komencis nova 
Esperanto-kurso en la lemejo "Reina D- 
Germana". La celo: ke ĉiuj povu koni la 
universalan lingvon. La kursgvidanto estis 
Augusto Casquero, membro de la valencia 
Esperanto-grupo. La sidejo estis, je la 
komenco, apud la monaĥejo de "San 
Miguel de los Reyes", kiu antaŭlonge estis 
malliberejo. Nun, ĝi estas riparata kaj 
transformata en bibliotekon. Tial, ni devis 
translokiĝi al nova sidejo, apud la strato 
"Alboraia".

Tiu ĉi sesmonata kurso ne nur konsistis 
el teoriaj klasoj, sed ankaŭ el aliaj aferoj 
(kiel prelegoj, konversaciaj rondoj, ktp) 
por kontakti kun aliaj esperantistoj kaj tiel 
praktiki parolante la lingvon.

Ni estis multaj tiam, kiam la kurso 
komencis. Bedaŭrinde, malmultaj el ni finos 
ĝin, sed tiuj malmultaj estos la semo de la 
estontaj generacioj de esperantistoj en 
Valencio, kaj tiel la movado daŭros viva.

Valencia Grupo

NOVA SIDEJO INAŬGURITA
rtas: ¿Augusto Casquero

La l-an de Marto, en Valenciurbo, oni inaŭguris la novan sidejon de nia 
malnova kaj historia E-o-asocio. En la nova ejo, tute renovigita, farbita, ktp 
kuniĝis granda amaso da novaj kaj malnovaj membroj, kelkaj el ili, kiuj de 
longe ne venis al la klubejo, denove rekaptitaj.

Ĉiuj laboroj estis faritaj malavare de 
membroj de la asocio, kiuj kun granda 
entuziasmo laboris por finpretigi ĉion 
akurate por la inaŭgurfesto. La etoso estis 
tre agrabla kaj amikeca, kaj ĉiuj aspektis 
ege kontentaj pro la aĉetado de la sidejo, 
kiu ekde nun restos por ĉiam la havaĵo de 
la asocio, kio donas pli optimisman 

prognozon por la estonteco, kaj permesos 
agi kaj labori kun granda libereco.

Por la inaŭgur-aranĝo salutis kaj 
prelegetis unue la Prezidanto, s-ro 
Sempere, la eksa prezidanto de HEF, s-ro 
Alonso, la Prezidanto de Valencia 
Esperanto-Federacio, s-ro Cabezos, kaj, 
leginte la ricevitajn salutmesaĝojn, la 
sekretario, Aŭgusto Casquero, krom kelkaj

gastoj, inter ili nia niĝeria samideano 
Samuel Abedowale.

Fine de la oficiala parto, la ĉeestantoj 
frandis bongustajn manĝaĵetojn, trinkaĵojn 
(inter kiuj ne mankis la tradicia hispana 
“sangria”), ktp, invito de la asocio.

La nova sidejo, sufiĉe bela kaj 
komforta, donas la adekvatan etoson kaj 
facilaĵojn por pli bone kaj efike labori por 
nia celo, diskonigi Esperanton.

Dank’ al la lasta kurso de E-o en la 
Universitato kaj al subvencio de la 
Konsilantaro pri Kulturo de la Valencia 
Komunumo, oni akiris modernan 
komputilon kun modemo, pere de kiu tuj 
oni komencos starigi kontaktojn kun la 
esperantistoj de la tuta mondo tra 
Interreto, la plej facila kaj malmultekosta 
sistemo por interkomunikado. Profitante

tion, ĉiu-lunde, inter la 19-a kaj la 20-a
horoj okazos en nia sidejo “Konversacia 
Rondo”, kun la celo praktiki Esperanton 
(krokodiiantoj, ne bonvenaj), kaj post ĝi, 
tiuj kiuj deziros konektiĝos pere de la
komputilo kaj Interreto kun nia eksterlanda
movado. Ciuj estas invitataj.

